
南京留守謝上表

作者：歐陽修　北宋

本作品收錄於《廬陵文鈔/09》

守宮鑰之謹嚴，敢忘夙夜？布政條之纖悉，上副憂勤。寄任非堪，兢營並集。伏念臣賦

材庸薄，稟數奇屯。毀譽交興，兩嘗過實。寵榮逾分，動輒招尤。念報效之未伸，敢不

竭忠而盡瘁；困風波之可畏，則思遠去以深藏。迨此六年，外更三守。學偷安而杜口，

負素志以愧心。朽質易衰，已凋零於齒髮；良時難得，尚希慕於功名。豈謂皇慈，未捐

舊物，擢從支郡，委以名都。惟此別京，舊當孔道。簿領少勤於職事，廚傳取悅於路人。

苟循俗吏之所為，雖能免過；非有古人之大節，未足報君。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

